
PROCESVERBAL

Né mbledhje morén pjesé: Besa Baftiu, Enver Hoti, Haxhi Avdyli, Naser Rugova, Fatmire

Mulhaxha-Kollgcaku, Drita Millaku, Time Kadrijaj dhe Fikrim Damka.

Munguan: Miljana Nikolig, Bekim Haxhiu dhe Flora Brovina.

Pjesémarrés tjeré: Urtiné Maloku — KDI, Mirlinda Zhushi — GPLDK, Vatra Qehaja - GPVV

dhe mediat.

Stafi mbéshtetés: Shprese Ramosaj-Haxhijaj-Koordinatore, Greta Avdyli, praktikante.

Mbledhjen e kryesoi: Besa Baftiu, kryetare e komisionit.

N

1.

RENDI I DITES:

Miratimi i rendit té dités;

Miratimi i procesverbalit t& mbledhjes sé datés: 25.04.2019;

Shqyrtimi i Projektligjit pér ndryshimin dhe plotésimin e Ligjit nr.04/L-008 pér Késhillin
Ekonomiko-Social;

Té ndryshme.

Miratimi i rendit té dités;

Rendi i dités u miratua pa asnjé ndryshim.



2. Miratimi i procesverbalit t¢ mbledhjes sé datés: 25.04.2019
Procesverbali, i mbledhjes sé datés 25.04.2019, u miratua pa asnjé ndryshim.

3. Shqyrtimi i Projektligjit pér ndryshimin dhe plotésimin e Ligjit nr. 04/L-008 pér
Késhillin Ekonomiko-Social

Kryetarja né pika té shkurta njoftoi anétarét e komisionit, té cilét nuk kané gené pjesé e
grupit punues pér KES, rreth punés qé éshté béré gjaté késaj kohe. Pérgjaté plotésim-
ndryshimit té kétij projektligji ka pasur takime me grupe té interesit, pastaj éshté organizuar
dégjim publike dhe po ashtu éshté realizuar edhe njé vizité né Slloveni. Gjaté téré késaj
kohe FES dhe IKS kané gené pérkrahés dhe kané dhéné ndihmén e tyre né punén né
projektligjin pér KES, andaj kryetarja i falénderoi né emér té anétaréve té komisionit. Ajo
mé pas i kaloi fjalén kryesuesit té grupit punues té KES, deputetit Enver Hoti.

Enver Hoti falénderoi anétarét e grupit punues, pérfaqésuesit e MPMS, pérfagésuesit e
0JQ-ve té cilét kané ndihmuar, si dhe té gjithé aktorét té cilét kané gené té pérfshiré né kété
puné. Ai shprehi gatishmériné e tij pér procedimin e métejshém té amendamenteve dhe po
ashtu kérkoi edhe njéheré opinionin e anétaréve té komisionit, nése ka digka pér t’u
shgyrtuar eventualisht.

Kryetarja informoi anétarét e komisionit se nuk ka pas amendamente nga deputeté té tjeré
apo nga anétaré té tjeré té komisionit. Kéto amendamente jané 14 né numér dhe jané béré
né emér té komisionit.

Fatmire Mulhaxha—Kollcaku paragiti géndrimin partiak té saj, duke théné se do té
abstenoj pér shkak té konceptit jo té miré té Projektligjit. Sipas saj vendimet e kétij Késhilli
nuk e kané fuqiné té cilén do té duhej ta kishin. Ajo po ashtu dha vérejtjet e saj edhe pér
administratén mbéshtetése té KES dhe buxhetin, ku ajo mendon se buxheti i paracaktuar
nuk do té mund té mbulojé té gjitha detyrat e cekura né kété projektligj. Ajo sqaroi se
vérejtja nuk ka té béjé me punén e grupit punues dhe nenet konkrete po pér ményrén e
funksionimit té KES, si dhe si éshté trajtuar ky projektligj.

Kryetarja tha se kéto gé u thané ne do t’i diskutojmé, por tani t’i hedhim né votim
amendamentet e grupit punues:

Komisioni me 6 vota pér, dhe dy abstenime té deputeteve Fatmire Mulhaxha — Koll¢aku dhe
Drita Millaku, miratoj amendamentet e Projektligjit pér ndryshimin dhe plotésimin e Ligjit
nr.04/L-008 pér Késhillin Ekonomiko-Social dhe i procedoj pér shgyrtim té komisionet e
pérhershme.

4. Té ndryshme.



Kryetarja prezantoj para anétaréve té komisionit shkresén e ish- policéve té viteve té 90 —
ta, dhe tha se edhe né mandatin e kaluar komisioni ka marré kérkesa nga Federata Sindikale
e Administratés Publike dhe té ish -Policisé sé Kosovés, ku edhe kané gené té pranishém
pér diskutime né komision. Ata kérkojné qé neni 8 i Ligji pér Skemat Pensionale té
Financuara nga shteti té ndryshohet sepse, sipas tyre, ky nen éshté diskriminues. Ajo tha se
Ky nen diskriminues nuk éshté vetém pér ish- policét, mirépo prek té gjithé ata té cilét jané
larguar me dhuné nga puna né vitet e 90-ta. Ne i kemi pérkrahur kéto kérkesa dhe besojmé
se komisioni qé éshté duke punuar pér reformén pensionale do t’ i keté parasysh edhe kéto
kérkesa.

Enver Hoti falénderoi Sindikatén e ish- Policisé dhe po ashtu shtoi se Kuvendi i Kosovés
ka formuar njé grup punues pér Reformén Pensionale, ku do té trajtohen té gjitha mundésité
pér kété skemé dhe pér plotésimin e kétyre kérkesave. Ai mé pas u ndérlidh me temén e
méparshme pér diskutimin e Projektligjit pér KES-it, duke théné se secili deputet dhe parti
politike ka géndrimin e vet, mirépo ai theksoi se mos-pjesémarrja né hartimin e Reformés
Pensionale nuk éshté e géndrueshme, dhe arsyetimet si té tilla jané jo té géndrueshme. Sipas
tij arsye e vetme éshté se ligjet dhe dokumentet ekzistojné, ndérsa zbatimi i tyre varet nga
ata té cilét jané té obliguar pér t’i zbatuar. Ai tha se té gjithé ata té cilét kané mundési té
japin kontributin e tyre pérmes vizioneve té tyre éshté miré t’i sjellin alternativat dhe ideté
dhe t’i béjné pjesé té kétyre dokumenteve si né fazén e hershme té hartimit, po ashtu edhe
né fazén pérfundimtare. Ai konsideron se shmangia tregon njé jo pérgjegjési totale.

Fatmire Mulhaxha-Kollcaku iu kundérpérgjigj deputetit Enver Hoti duke théné se nuk i
éshté shmangur asnjé pérgjegjésie dhe nuk e kundérshtoi Projektligjin né ményré té
plotfugishme, mirépo zgjodhi abstenimin si mundési duke paré se nuk mund té ndryshohet
koncepti i ligjit né térési. Sipas saj jo pérgjegjési éshté mos-zbatimi i ligjeve né fuqi. Ajo
shtoi se ky ligj duhet té pérkrahet dhe t’i jepet kompetenca e cila sipas saj nuk i éshté dhéné
deri mé tani.

Enver Hoti tha se ¢éshtja e moszbatimit té ligjeve duhet ndaré nga faza ku ndodhemi ne
pra, faza e amendamentimit té njé ligji. Ne duhet ta b&jmé njé ligj sa mé té miré dhe duhet
té japim kontribut e mos t’i ikim pérgjegjésisé. Sa i pérket zbatimit jané institucionet tjera
té nivelit gendror dhe lokal gé kané pérgjegjési ta zbatojné. Ju tani po thoni se koncepti
éshté i gabuar, na propozoni cili éshté koncepti i drejt sipas jush. Ndérsa sa i pérket
buxhetit, ne e kemi parapa buxhetin e mjaftueshém pér zbatim té ligjit.

Drita Millaku tha se nuk éshté géllimi kryesor pér té kundérshtuar Projektligjin, mirépo
sipas saj ky ligj nuk ka funksionuar né realitet, apo ményra e funksionimit té Késhillit ka
gené si njé rezultat i mungesés sé punés ku edhe éshté dashur gé té béhet njé ndryshim. Ajo
shtoi se grupi parlamentar i saj e konsideron se ky ligj me kéto ndryshime nuk do té mund
té funksionoj edhe né té ardhmen. Ajo theksoi se kéto bindje jané partiake dhe do té mbrohen
me ¢do kusht. Sipas saj forma se si éshté proceduar dhe éshté amendamentuar, ky ligj do té
jeté jo-funksional dhe qé mos té jeté i implementueshém né té ardhmen.



Haxhi Avdyli konsideroi se deputetét hyné né njé debat ta panevojshém. Sipas tij éshté e
réndésishme gé Ligji kaloi dhe se nuk ka té drejté askush gé té reagojé ashpér ndaj
géndrimeve politike té dikujt tjetér.

Kryetarja tha se e vetmja vérejtje éshté se kéto ide dhe alternative do té duhej té
paragiteshin gjaté grupit punues dhe té inkorporoheshin gjaté punés. Ajo shtoi se gjaté punés
Sé grupit punues nuk ka pasur vérejtje nga pérfagésuesja e grupit té LVV, deputetja Drita
Millaku. Ajo mé pas tha se né mandatin e kaluar ajo ka gené pjesé e grupit punues si
pérfagésuese e LVV dhe té gjitha rekomandimet gjaté fazave té amendamentimit i kané
parashtruar né grup punues, andaj si Vérejtje té vetme Kkishte mos-paragitjen e
rekomandimeve dhe propozimeve né fazat e punés né grup punues.

Enver Hoti tha se nuk éshté synim i tij té ndikojé né asnjé grup politik, mirépo vetém té
pranohet géndrimi i secilit sepse éshté demokratike, mirépo nuk mund té heshtim pér shkak
se secili grup politik merr pjesé né komisione dhe né Kuvend dhe mé pas ngritin ¢éshtje apo
tema té cilat mé pas nuk duan t’i votojné. Sipas tij e drejté e secilit éshté gé té mos marrin
pjesé as né komisione, as né seanca plenare, mirépo atakimi i dokumentit me arsyen se nuk
ka buxhet apo nuk éshté koncepti funksional éshté i pa tolerueshém. Sipas tij dokumenti
éshté profesionalisht, né rregull, dhe do t’i shérbej géllimit pér té cilin éshté hartuar.

Kryetarja informoi anétarét se Ambasada Suedeze do gé té keté njé takim me Komisionin
pér Shéndetési, Puné dhe Mirégenie Sociale pér té biseduar rreth pushimit té lehonisé dhe
pushimit prindéror, né ményré gé té japin rekomandimet dhe propozimet e tyre, edhe pse ky
projektligj ende nuk ka arritur né Kuvend.

Enver Hoti tha se refuzon té marré pjesé né takimin me Ambasadén Suedeze pér arsye se
konsideron gé sé pari duhet té takohen me Ministrin e Punés dhe Mirégenies Sociale dhe
pastaj me institucione té tjera. Ai tha se éshté e paarsyeshme qgé té kérkohen dokumente té
reja, e té mos trajtohen dokumentet té cilat jané aktuale.

Kryetarja tha se pas pajtimit té shumicés takim me Ambasadoren e Suedisé mbahet javén
tjetér.

Mbledhja pérfundoi né orén 12:00.
E pérgatiti: Kryetarja e komisionit,

Stafi mbéshtetés i komisionit

Besa BAFTIU



